
საწრეო მუშაობის მიზანი: მოსწავლეებმა შეძლონ ცოდნის გაღრმავება მათემატიკაში. საკომუნიკაციო უნარების, კერძოდ, ინფორმაციის გადმოცემისას საკითხის არსის წარმოჩენის, მათემატიკური ტერმინებისა და აღნიშვნების სწორად და ეფექტიანად გამოყენების უნარების განვითარება. მსჯელობა დასაბუთების -ვარაუდების გამოთქმა და კერძო შემთხვევაში მისი კვლევის უნარების გამომუშავებისათვის ხელისშეწყობა. მოსწავლემ შეძლოს პრობლემების გადაჭრა- ამოცანის შინაარსის აღქმა და პრობლემის ფორმულირება; ამოცანის მონაცემებისა და საძიებელი სიდიდეების ერთმანეთისაგან გამიჯვნა; მონაცემების ორგანიზება და წარმოდგენა. დაეუფლონ ზეპირი ანგარიშის უმარტივეს ხერხებს.
მნიშვნელობა და აქტუალობა
მოსწავლეები ხშირად სკეპტიკურად არიან განწყობილნი მათემატიკის მიმართ და ვერ გებულობენ რაში სჭირდებათ ან რაში გამოადგებათ მისი ცოდნა ცხოვრებაში. მათემატიკის თუნდაც ერთი საკითხის გამოტოვებით ან გაუგებრობით მოსწავლეებს ექმნებათ პრობლემები, ეს კი იწვევს გულის აცრუებას და მათემატიკა მათთვის ხდება მოსაწყენი საგანი.  მათემატიკის საფუძვლებს ვაზიარებ მოსწავლეებს,  და სხვადასხვა სახალისო დამატებითი აქტივობებისა და  დამხმარე მასალების გამოყენებით შევძლებ მათემატიკისადმი  ინტერესის გაზრდას (რაც ვერ ხერხდება გაკვეთილზე. ) მოსწავლეები შეძლებენ თეორიული ცოდნის პრაქტიკაში გამოყენებას, გაიაზრებენ მათემატიკის, როგორც საგნის მნიშვნელობას ყოველდღიურ ცხოვრებაში.
 მეთოდები, რომლის გამოყენებასაც ვგეგმავ საწრეო მუშაობის პროცესში
გონებრივი იერიში; ჯგუფური მუშაობა; ევრისტიკული მეთოდი, დემონსტრირების მეთოდი, ინდუქციური და დედუქციური მეთოდი, დიდაქტიკური თამაშები.

